
 

15350/16   ap/RZ/ama grx/MIA 1 
 DGD 1A  MT 
 

 

 
Kunsill  
tal-Unjoni Ewropea  

 
 
 
 
 
 
Brussell, 7 ta’ Diċembru 2016 
(OR. en) 
 
 
15350/16 
 
 
 
 
FRONT 481 
VISA 391 
CODEC 1845 
COMIX 812 

 

 

Fajls Interistituzzjonali: 
2016/0105 (COD) 
2016/0106 (COD) 

 

  

 

NOTA 
minn: Presidenza 
lil: Kunsill 
Nru. dok. preċ.: 14963/16 
Suġġett: Sistema ta’ Dħul/Ħruġ (EES) 

a) Proposta għal Regolament tal-Parlament Ewropew u tal-Kunsill li 
jistabbilixxi Sistema ta' Dħul/Ħruġ (EES) biex tirreġistra d-data ta’ dħul u 
ħruġ u r-rifjut ta' data ta’ dħul ta’ ċittadini ta’ pajjiżi terzi li jkunu qed jaqsmu 
l-fruntieri esterni tal-Istati Membri tal-Unjoni Ewropea u li jiddetermina l-
kondizzjonijiet għall-aċċess għall-EES għal finijiet ta’ infurzar tal-liġi u li 
jemenda r-Regolament (KE) Nru 767/2008 u r-Regolament (UE) Nru 
1077/2011 
b) Proposta għal Regolament tal-Parlament Ewropew u tal-Kunsill li 
jemenda r-Regolament (UE) Nru 2016/399 fir-rigward tal-użu tas-Sistema 
ta' Dħul/Ħruġ 
- Rapport ta' progress 

  

I. INTRODUZZJONI 

1. Il-Presidenza qed tippreżenta hawnhekk ir-rapport tagħha dwar il-progress miksub fuq il-

Pakkett dwar il-Fruntieri Intelliġenti. Dan ir-rapport tfassal taħt ir-responsabbiltà tal-

Presidenza abbażi tal-pożizzjonijiet espressi fil-Kunsill u fil-korpi preparatorji tiegħu. 

Il-proposti tal-Kummissjoni 

2. Fis-6 ta’ April 2016, il-Kummissjoni ppreżentat pakkett leġislattiv dwar il-Fruntieri 

Intelliġenti, li inkluda proposta għal Regolament għat-twaqqif ta’ Sistema ta’ Dħul/Ħruġ 

(EES)1 u proposta għal Regolament li jemenda l-Kodiċi tal-Fruntieri ta’ Schengen sabiex 

jintegra l-bidliet tekniċi li rriżultaw mill-proposta ta’ hawn fuq għal Regolament li 

jistabbilixxi sistema ta’ Dħul/Ħruġ (EES)2. Dawn huma verżjoni riveduta tal-proposti 

ppreżentati mill-Kummissjoni fi Frar 2013 u li għalihom il-koleġislaturi esprimew tħassib 

tekniku, finanzjarju u operattiv. 

3. Is-Sistema ta’ Dħul/Ħruġ (EES), li ser tissostitwixxi s-sistema attwali tal-ittimbrar manwali 

tal-passaporti, għandha l-għan li timmodernizza l-ġestjoni tal-fruntieri esterni billi ttejjeb il-

kwalità u l-effiċjenza tal-kontrolli kif ukoll id-detezzjoni ta’ frodi ta' dokumenti u tal-identità. 

Is-sistema ser tapplika għall-persuni kollha mhux ċittadini tal-UE li jkunu ammessi għal 

soġġorn qasir fiż-żona Schengen (massimu ta’ 90 jum fi kwalunkwe perijodu ta’ 180 jum). Is-

sistema ser tirreġistra l-isem, it-tip ta’ dokument tal-ivjaġġar u l-bijometrika u d-data u l-post 

tad-dħul u l-ħruġ. Din għandha tiffaċilita l-qsim tal-fruntieri minn vjaġġaturi in bona fide, u 

tindika persuni li jeċċedu l-permess ta' soġġorn tagħhom u tidentifika persuni mhux 

dokumentati fiż-żona Schengen. L-EES ser tirreġistra wkoll ċaħdiet tad-dħul. It-tieni għan, 

anċillari, tal-EES huwa t-tisħiħ tas-sigurtà interna u l-ġlieda kontra t-terroriżmu u l-kriminalità 

serja, billi tagħti aċċess, taħt kondizzjonijiet definiti b’mod strett, lil awtoritajiet maħtura u 

lill-Europol għal rekords tal-istorja tal-ivjaġġar ta’ ċittadini ta’ pajjiżi terzi inkluż persuni 

suspettati li wettqu reati. 

Il-proċedimenti fil-Kunsill 

4. L-eżami tekniku tal-proposti mill-Grupp ta’ Ħidma dwar il-Fruntieri beda eżatt wara l-

preżentazzjoni tagħhom. Minn dakinhar, saru għaxar laqgħat, li ppermettew sabiex ikun 

hemm diversi qari tal-proposti, kif ukoll l-eżami ta’ għadd ta’ suġġerimenti ta’ kompromess 

ippreżentati mill-Presidenza Netherlandiża u dik Slovakka. Il-Kunsilliera ĠAI ltaqgħu wkoll 

biex ikomplu jiżviluppaw il-ħidma mwettqa fil-livell ta’ Grupp ta’ Ħidma. 

                                                 
1 Dok. 7675/16. 
2 Dok. 7676/16 + ADD1. 

5. Saru dibattiti ta’ orjentazzjoni fil-livell politiku, kemm fil-Kunsill ĠAI (21 ta’ April u 13 ta’ 

Ottubru 2016), u fis-SCIFA (21 ta’ Ġunju, 13 ta’ Settembru, u 25 ta’ Ottubru 2016), sabiex 

jagħtu gwida lill-Grupp ta’ Ħidma dwar xi wħud mill-iktar kwistjonijiet sensittivi. 

6. Il-Kunsill Ewropew fil-laqgħa tiegħu tal-20 ta’ Ottubru 2016 appella lill-Kunsill biex 

jistabbilixxi l-pożizzjoni tiegħu sa tmiem is-sena. Il-Presidenza qed tagħmel l-aħjar sforzi 

tagħha sabiex jintlaħaq dan l-għan sa fejn ikun possibbli, mingħajr ma tinsa l-ħtieġa li 

tindirizza b’mod adegwat il-problemi prattiċi u legali kollha li tfaċċaw matul dan l-eżami u li 

għandhom konsegwenzi wkoll fuq partijiet oħra tal-acquis. 

Il-proċedimenti f’istituzzjonijiet u korpi oħra 

7. Fil-Parlament Ewropew (PE) il-proposti ġew riferuti lill-Kumitat għal-Libertajiet Ċivili, il-

Ġustizzja u l-Intern (LIBE), li ħatar lis-Sur Agustín DÍAZ DE MERA (PPE, ES) bħala relatur. 

8. Il ‑K unsill kellu l‑ ew w el skam bju ta' fehm iet fl-24 ta' Mejju 2016. L-abbozzi tar-rapporti 

ġew ippubblikati fis-6 ta’ Diċembru u huwa skedat li jiġu ppreżentati fil-Kumitat LIBE fit-8 

ta’ Diċembru 2016. Skont l-ippjanar, il-PE għandu jkun jista’ jadotta l-pożizzjoni tiegħu sal-

aħħar ta’ Jannar 2017. 

9. Il-Kumitat Ekonomiku u Soċjali Ewropew adotta l-opinjoni tiegħu3 fil-21 ta’ Settembru 2016, 

b’155 vot favur u 2 kontra. 

10. Il-Kontrollur Ewropew għall-Protezzjoni tad-Data adotta l-pożizzjoni tiegħu 6/20164 fl-istess 

data. 

I. SITWAZZJONI ATTWALI FIL-KUNSILL 

11. Kien hemm appoġġ inġenerali mill-Istati Membri rigward l-objettivi tal-proposti. Fis-

sustanza, id-delegazzjonijiet qiesu li l-proposti l-ġodda kienu jirrappreżentaw titjib meta 

mqabbla mal-verżjoni ppreżentata fl-2013. 

                                                 
3 Soc./544, relatur: is-Sur Cristian PÎRVULESCU. 
4 Dok. 12562/16. 

12. Id-diskussjoni fil-livell tekniku ffokat b’mod partikolari fuq il-kwistjonijiet segwenti, li 

għalihom il-Presidenza tqis li ntlaħaq qbil proviżorju: 

– l-ambitu tal-proposta5; 

– l-aħjar għażla u l-użu ta’ identifikaturi bijometriċi li għandhom jiġu inklużi fis-sistema; 

– it-trasferiment ta’ data lil pajjiżi terzi; 

– il-perijodi taż-żamma tad-data fil-livell tal-UE u nazzjonali; 

– l-interoperabbiltà mal-VIS għal Stati Membri li għad m’għandhomx aċċess għal din il-

bażi tad-data; 

– l-ispejjeż fil-livell Ewropew u nazzjonali. 

13. Filwaqt li ġie rreġistrat progress konsiderevoli dwar bosta aspetti tekniċi proposti, xi 

kwistjonijiet jibqgħu pendenti u bħalissa huma soġġetti għal negozjati bil-ħsieb li tintlaħaq 

pożizzjoni tal-Kunsill fuq il-Pakkett dwar il-Fruntieri Intelliġenti. 

14. Fir-rigward tal-kalkolu tat-tul tas-soġġorn fl-Istati Membri li għadhom mhumiex qed 

japplikaw l-acquis ta’ Schengen b’mod sħiħ, il-Presidenza għamlet emenda oħra lit-test 

partikolarment biex tirrifletti opinjoni bil-miktub tas-Servizz Legali tal-Kunsill dwar il-kamp 

ta’ applikazzjoni territorjali tal-EES fid-dawl tal-Artikolu 6(1) tal-Kodiċi tal-Fruntieri ta’ 

Schengen għall-finijiet tal-kalkolu tas-soġġorn qasir (90 jum fi kwalunkwe perijodu ta’ 180 

jum)6. 

Dan l-approċċ għandu implikazzjonijiet fuq għadd ta' dispożizzjonijiet tal-abbozz ta’ 

Regolament tal-EES. Is-Servizzi tal-Kummissjoni kkonfermaw bil-miktub il-fehmiet tagħhom 

dwar l-istess suġġett fil-25 ta’ Novembru 2016, fejn jesprimu ċerti oġġezzjonijiet fil-konfront 

ta’ din l-interpretazzjoni mogħtija mis-Servizz Legali tal-Kunsill u jipprovdu xi approċċi 

alternattivi.7 

                                                 
5 Xi delegazzjonijiet talbu li jitkabbar l-ambitu tal-proposta biex jinkludi l-persuni li jgawdu 

mid-dritt ta’ moviment liberu skont il-liġi tal-Unjoni. 
6 Dok. 13491/16. 
7 Dok. 14893/16 

Matul l-aħħar Grupp ta’ Ħidma dwar il-Fruntieri l-interpretazzjonijiet taż-żewġ Servizzi 

Legali ġew eżaminati, u d-delegazzjonijiet bħalissa qed jeżaminawhom. Madankollu, kien 

rikonoxxut li jinħtieġ li ssir aktar ħidma b'rabta ma' din il-kwistjoni. 

Fl-istess kuntest, il-Presidenza kkunsidrat ukoll il-possibbiltà li jingħata aċċess passiv għall-

VIS lir-Rumanija u l-Bulgarija għall-finijiet tal-applikazzjoni tal-EES, u ġiet indirizzata 

b’mod parallel fil-Grupp ta’ Ħidma dwar il-Viżi. 

15. Il-Coreper, fil-laqgħa tiegħu tas-7 ta’ Diċembru 2016, eżamina l-kwistjonijiet pendenti l-oħra 

li ġejjin: 

– il-kondizzjonijiet biex jingħata aċċess għall-EES lill-awtoritajiet tal-infurzar tal-liġi 

(Kapitolu IV); 

– l-interazzjoni bejn l-EES u ftehimiet bilaterali (Art. 54); 

– l-obbligu/il-possibilità li jiġu ttimbrati dokumenti tal-ivvjaġġar f’każ ta’ ħsara teknika 

tal-EES (Art. 19). 

Il-Presidenza tqis li ntlaħaq qbil dwar il-kwistjoni tal-ittimbrar. Min-naħa l-oħra, huwa ċar, 

mill-kummenti li saru, li ż-żewġ kwistjonijiet l-oħra jeħtieġ ikomplu jiġu eżaminati. 

Fil-Coreper kien innotat ukoll li l-kwistjoni tar-reġistrazzjoni ta’ movimenti ta’ persuni li 

jgawdu mid-dritt ta’ moviment liberu fil-kuntest tal-ġlieda kontra ġellieda terroristi barranin 

kienet ser tiġi eżaminata aktar, possibbilment bl-għan li din il-kwistjoni tiġi indirizzata 

f’leġislazzjoni separata. 

16. Il-Presidenza biħsiebha tipproċedi bl-eżami tal-kwistjonijiet pendenti bil-għan li jintlaħaq qbil 

dwar mandat biex jinfetħu negozjati interistituzzjonali malajr kemm jista' jkun. 

17. Fid-dawl ta’ dan ta’ hawn fuq, il-Kunsill huwa mistieden jieħu nota ta’ dan ir-rapport ta’ 

progress. 

 


